
Svatmaprakashika

ஸ்வாத்மப்ரகாஶிகா

॥ஶ்ரீ:॥
ஜக³த்காரணமஜ்ஞாநமேகமேவ சித³ந்விதம் ।
ஏக ஏவ மந:ஸாக்ஷீ ஜாநாத்யேவம் ஜக³த்த்ரயம் ॥ 1॥
விவேகயுக்தபு³த்³த்⁴யாஹம் ஜாநாம்யாத்மாநமத்³வயம் ।
ததா²பி ப³ந்த⁴மோக்ஷாதி³வ்யவஹார: ப்ரதீயதே ॥ 2॥
விவர்தோऽபி ப்ரபஞ்சோ மே ஸத்யவத்³பா⁴தி ஸர்வதா³ ।
இதி ஸம்ஶயபாஶேந ப³த்³தோ⁴ऽஹம் சி²ந்த்³தி⁴ ஸம்ஶயம் ॥ 3॥
ஏவம் ஶிஷ்யவச: ஶ்ருத்வா கு³ருராஹோத்தரம் ஸ்பு²டம் ।
நாஜ்ஞாநம் ந ச பு³த்³தி⁴ஶ்ச ந ஜக³ந்ந ச ஸாக்ஷிதா ॥ 4॥
ப³ந்த⁴மோக்ஷாத³ய:ஸர்வே க்ரு’தா:ஸத்யேऽத்³வயே த்வயி ।
பா⁴தீத்யுக்தே ஜக³த்ஸர்வம் ஸத்³ரூபம் ப்³ரஹ்ம தத்³ப⁴வேத் ॥ 5॥
ஸர்பாதௌ³ ரஜ்ஜுஸத்தேவ ப்³ரஹ்மஸத்தைவ கேவலம் ।
ப்ரபஞ்சாதா⁴ரரூபேண வர்ததே தஜ்ஜக³ந்ந ஹி ॥ 6॥
யதே²க்ஷுமபி⁴ஸம்வ்யாப்ய ஶர்கரா வர்ததே ததா² ।
ஆஶ்சர்யப்³ரஹ்மரூபேண த்வம் வ்யாப்தோऽஸி ஜக³த்த்ரயம் ॥ 7॥
மருபூ⁴மௌ ஜலம் ஸர்வம் மருபூ⁴மாத்ரமேவ தத் ।
ஜக³த்த்ரயமித³ம் ஸர்வம் சிந்மாத்ரம் ஸுவிசாரத:॥ 8॥
ப்³ரஹ்மாதி³ஸ்தம்ப³பர்யந்தா: ப்ராணிநஸ்த்வயி கல்பிதா: ।
பு³த்³பு³தா³தி³தரங்கா³ந்தா விகாரா:ஸாக³ரே யதா²॥ 9॥
தரங்க³த்வம் த்⁴ருவம் ஸிந்து⁴ர்ந வாஞ்ச²தி யதா² ததா² ।
விஷயாநந்த³வாஞ்சா² தே மஹதா³நந்த³ரூபத:॥ 10॥
பிஷ்டம் வ்யாப்ய கு³ட³ம் யத்³வந்மாது⁴ர்யம் ந ஹி வாஞ்ச²தி ।
பூர்ணாநந்தோ³ ஜக³த்³வ்யாப்ய ததா³நந்த³ம் ந வாஞ்ச²தி ॥ 11॥

தா³ரித்³ர்யாஶா யதா² நாஸ்தி ஸம்பந்நஸ்ய ததா² தவ ।
ப்³ரஹ்மாநந்த³நிமக்³நஸ்ய விஷயாஶா ந ஸம்ப⁴வேத் ॥ 12॥
விஷம் த்³ரு’ஷ்ட்வாம்ரு’தம் த்³ரு’ஷ்ட்வா விஷம் த்யஜதி பு³த்³தி⁴மாந் ।
ஆத்மாநமபி த்³ரு’ஷ்ட்வா த்வம் த்யஜாநாத்மாநமாத³ராத் ॥ 13॥
க⁴டாவபா⁴ஸகோ பா⁴நுர்க⁴டநாஶே ந நஶ்யதி ।
தே³ஹாவபா⁴ஸக:ஸாக்ஷீ தே³ஹநாஶே ந நஶ்யதி ॥ 14॥
நிராகாரம் ஜக³த்ஸர்வம் நிர்மலம் ஸச்சிதா³த்மகம் ।
த்³வைதாபா⁴வாத்கத²ம் கஸ்மாத்³ப⁴யம் பூர்ணஸ்ய மே வத³॥ 15॥
ப்³ரஹ்மாதி³கம் ஜக³த்ஸர்வம் த்வய்யாநந்தே³ ப்ரகல்பிதம் ।
த்வய்யேவ லீநம் ஜக³த்த்வம் கத²ம் லீயஸே வத³॥ 16॥
ந ஹி ப்ரபஞ்சோ ந ஹி பூ⁴தஜாதம்
ந சேந்த்³ரியம் ப்ராணக³ணோ ந தே³ஹ: ।
ந பு³த்³தி⁴சித்தம் ந மநோ ந கர்தா
ப்³ரஹ்மைவ ஸத்யம் பரமாத்மரூபம் ॥ 17॥
ஸர்வம் ஸுக²ம் வித்³தி⁴ ஸுது:³க²நாஶா-
த்ஸர்வம் ச ஸத்³ரூபமஸத்யநாஶாத் ।
சித்³ரூபமேவ ப்ரதிபா⁴நயுக்தம்
தஸ்மாத³க²ண்ட³ம் பரமாத்மரூபம் ॥ 18॥
சிதே³வ தே³ஹஸ்து சிதே³வ லோகா-
ஶ்சிதே³வ பூ⁴தாநி சிதி³ந்த்³ரியாணி ।
கர்தா சித³ந்த:கரணம் சிதே³வ
சிதே³வ ஸத்யம் பரமார்த²ரூபம் ॥ 19॥
ந மே ப³ந்தோ⁴ ந மே முக்திர்ந மே ஶாஸ்த்ரம் ந மே கு³ரு: ।
மாயாமாத்ரவிலாஸோ ஹி மாயாதீதோऽஹமத்³வய:॥ 20॥
ராஜ்யம் கரோது விஜ்ஞாநீ பி⁴க்ஷாமடது நிர்ப⁴ய: ।
தோ³ஷைர்ந லிப்யதே ஶுத்³த: ⁴ பத்³மபத்ரமிவாம்ப⁴ஸா ॥ 21॥
புண்யாநி பாபகர்மாணி ஸ்வப்நகா³நி ந ஜாக்³ரதி ।
ஏவம் ஜாக்³ரத்புண்யபாபகர்மாணி ந ஹி மே ப்ரபோ: ⁴ ॥ 22॥

காய: கரோது கர்மாணி வ்ரு’தா² வாகு³ச்யதாமிஹ ।
ராஜ்யம் த்⁴யாயது வா பு³த்³தி:⁴ பூர்ணஸ்ய மம கா க்ஷதி:॥ 23॥
ப்ராணாஶ்சரந்து தத்³த⁴ர்மை: காமைர்வா ஹந்யதாம் மந: ।
ஆநந்தா³ம்ரு’தபூர்ணஸ்ய மம து:³க²ம் கத²ம் ப⁴வேத் ॥ 24॥
ஆநந்தா³ம்பு³தி⁴மக்³நோऽஸௌ தே³ஹீ தத்ர ந த்³ரு’ஶ்யதே ।
லவணம் ஜலமத்⁴யஸ்த²ம் யதா² தத்ர லயம் க³தம் ॥ 25॥
இந்த்³ரியாணி மந: ப்ராணா அஹங்கார: பரஸ்பரம் ।
ஜாட்³யஸங்க³திமுத்ஸ்ரு’ஜ்ய மக்³நா மயி சித³ர்ணவே ॥ 26॥
ஆத்மாநமஞ்ஜஸா வேத்³மி த்வஜ்ஞாநம் ப்ரபலாயிதம் ।
கர்த்ரு’த்வமத்³ய மே நஷ்டம் கர்தவ்யம் வாபி ந க்வசித் ॥ 27॥
சித³ம்ரு’தஸுக²ராஶௌ சித்தபே²நம் விலீநம்
க்ஷயமதி⁴க³த ஏவ வ்ரு’த்திசஞ்சத்தரங்க:³ ।
ஸ்திமிதஸுக²ஸமுத்³ரோ நிர்விசேஷ்ட:ஸுபூர்ண:

கத²மிஹ மம து³க²ம் ஸர்வதை³கோऽஹமஸ்மி ॥ 28॥
ஆநந்த³ரூபோऽஹமக²ண்ட³போ³த: ⁴
பராத்பரோऽஹம் க⁴நசித்ப்ரகாஶ: ।
மேகா⁴ யதா² வ்யோம ந ச ஸ்ப்ரு’ஶந்தி
ஸம்ஸாரது:³கா²நி ந மாம் ஸ்ப்ரு’ஶந்தி ॥ 29॥
அஸ்தி²மாம்ஸபுரீஷாந்த்ரசர்மலோமஸமந்வித: ।
அந்நாத:³ஸ்தூ²லதே³ஹ:ஸ்யாத³தோऽஹம் ஶுத்³த⁴சித்³க⁴ந:॥ 30॥
ஸ்தூ²லதே³ஹாஶ்ரிதா ஏதே ஸ்தூ²லாத்³பி⁴ந்நஸ்ய மே ந ஹி ।
லிங்க³ம் ஜடா³த்மகம் நாஹம் சித்ஸ்வரூபோऽஹமத்³வய:॥ 31॥
க்ஷுத்பிபாஸாந்த்⁴யபா³தி⁴ர்யகாமக்ரோதா⁴த³யோऽகி²லா: ।
லிங்க³தே³ஹாஶ்ரிதா ஹ்யேதே நைவாலிங்க³ஸ்ய மே விபோ: ⁴ ॥ 32॥
அநாத்³யஜ்ஞாநமேவாத்ர காரணம் தே³ஹமுச்யதே ।
நாஹம் காரணதே³ஹோऽபி ஸ்வப்ரகாஶோ நிரஞ்ஜந:॥ 33॥
ஜட³த்வப்ரியமோத³த்வத⁴ர்மா: காரணதே³ஹகா:³ ।

ந ஸந்தி மம நித்யஸ்ய நிர்விகாரஸ்வரூபிண:॥ 34॥
ஜீவாத்³பி⁴ந்ந: பரேஶோऽஸ்தி பரேஶத்வம் குதஸ்தவ ।
இத்யஜ்ஞஜநஸம்வாதோ³ விசார: க்ரியதேऽது⁴நா ॥ 35॥
அதி⁴ஷ்டா²நம் சிதா³பா⁴ஸோ பு³த்³தி⁴ரேதத்த்ரயம் யதா³ ।
அஜ்ஞாநாதே³கவத்³பா⁴தி ஜீவ இத்யுச்யதே ததா³॥ 36॥
அதி⁴ஷ்டா²நம் ந ஜீவ:ஸ்யாத்ப்ரத்யேகம் நிர்விகாரத: ।
அவஸ்துத்வாச்சிதா³பா⁴ஸோ நாஸ்தி தஸ்ய ச ஜீவதா ॥ 37॥
ப்ரத்யேகம் ஜீவதா நாஸ்தி பு³த்³தே⁴ரபி ஜட³த்வத: ।
ஜீவ ஆபா⁴ஸகூடஸ்த²பு³த்³தி⁴த்ரயமதோ ப⁴வேத் ॥ 38॥
மாயாபா⁴ஸோ விஶுத்³தா⁴த்மா த்ரயமேதந்மஹேஶ்வர: ।
மாயாபா⁴ஸோऽப்யவஸ்துத்வாத்ப்ரத்யேகம் நேஶ்வரோ ப⁴வேத் ॥ 39॥
பூர்ணத்வாந்நிர்விகாரத்வாத்³விஶுத்³த⁴த்வாந்மஹேஶ்வர: ।
ஜட³த்வஹேதோர்மாயாயாமீஶ்வரத்வம் நு து³ர்க⁴டம் ॥ 40॥
தஸ்மாதே³தத்த்ரயம் மித்²யா தத³ர்தோ² நேஶ்வரோ ப⁴வேத் ।
இதி ஜீவேஶ்வரௌ பா⁴த:ஸ்வாஜ்ஞாநாந்ந ஹி வஸ்துத:॥ 41॥
க⁴டாகாஶமடா²காஶௌ மஹாகாஶே ப்ரகல்பிதௌ ।
ஏவம் மயி சிதா³காஶே ஜீவேஶௌ பரிகல்பிதௌ ॥ 42॥
மாயாதத்கார்யவிலயே நேஶ்வரத்வம் ச ஜீவதா ।
தத: ஶுத்³த⁴சிதே³வாஹம் சித்³வ்யோமநிருபாதி⁴த:॥ 43॥
ஸத்யசித்³த⁴நமநந்தமத்³வயம்
ஸர்வத்³ரு’ஶ்யரஹிதம் நிராமயம் ।
யத்பத³ம் விமலமத்³வயம் ஶிவம்
தத்ஸதா³ஹமிதி மௌநமாஶ்ரயே ॥ 44॥
பூர்ணமத்³வயமக²ண்ட³சேதநம்
விஶ்வபே⁴த³கலநாதி³வர்ஜிதம் ।
அத்³விதீயபரஸம்வித³ம்ஶகம்
தத்ஸதா³ஹமிதி மௌநமாஶ்ரயே ॥ 45॥
ஜந்மம்ரு’த்யுஸுக²து:³க²வர்ஜிதம்

ஜாதிநீதிகுலகோ³த்ரதூ³ரக³ம் ।
சித்³விவர்தஜக³தோऽஸ்ய காரணம்
தத்ஸதா³ஹமிதி மௌநமாஶ்ரயே ॥ 46॥
உலூகஸ்ய யதா² பா⁴நாவந்த⁴கார: ப்ரதீயதே ।
ஸ்வப்ரகாஶே பராநந்தே³ தமோ மூட⁴ஸ்ய பா⁴ஸதே ॥ 47॥
யதா² த்³ரு’ஷ்டிநிரோதா⁴ர்தோ ஸூர்யோ நாஸ்தீதி மந்யதே ।
ததா²ஜ்ஞாநாவ்ரு’தோ தே³ஹீ ப்³ரஹ்ம நாஸ்தீதி மந்யதே ॥ 48॥
யதா²ம்ரு’தம் விஷாத்³பி⁴ந்நம் விஷதோ³ஷைர்ந லிப்யதே ।
ந ஸ்ப்ரு’ஶாமி ஜடா³த்³பி⁴ந்நோ ஜட³தோ³ஷாந்ப்ரகாஶயந் ॥ 49॥
ஸ்வல்பாபி தீ³பகணிகா ப³ஹுலம் நாஶயேத்தம: ।
ஸ்வல்போऽபி போ³தோ⁴ மஹதீமவித்³யாம் ஶமயேத்ததா²॥ 50॥
சித்³ரூபத்வாந்ந மே ஜாட்³யம் ஸத்யத்வாந்நாந்ரு’தம் மம ।
ஆநந்த³த்வாந்ந மே து:³க²மஜ்ஞாநாத்³பா⁴தி தத்த்ரயம் ॥ 51॥
காலத்ரயே யதா²ஸர்போ ரஜ்ஜௌ நாஸ்தி ததா² மயி ।
அஹங்காராதி³ தே³ஹாந்தம் ஜக³ந்நாஸ்த்யஹமத்³வய:॥ 52॥
பா⁴நௌ தம:ப்ரகாஶத்வாந்நாங்கீ³குர்வந்தி ஸஜ்ஜநா: ।
தமஸ்தத்கார்யஸாக்ஷீதி ப்⁴ராந்தபு³த்³தி⁴ரஹோ மயி ॥ 53॥
யதா² ஶீதம் ஜலம் வஹ்நிஸம்ப³ந்தா⁴து³ஷ்ணவத்³ப⁴வேத் ।
பு³த்³தி⁴தாதா³த்ம்யஸம்ப³ந்தா⁴த்கர்த்ரு’த்வம் வஸ்துதோ ந ஹி ॥ 54॥
ஜலபி³ந்து³பி⁴ராகாஶம் ந ஸிக்தம் ந ச ஶுத்⁴யதி ।
ததா² க³ங்கா³ஜலேநாயம் ந ஶுத்³தோ⁴ நித்யஶுத்³த⁴த:॥ 55॥
வ்ரு’க்ஷோத்பந்நப²லைர்வ்ரு’க்ஷோ யதா² த்ரு’ப்திம் ந க³ச்ச²தி ।
மய்யத்⁴யஸ்தாந்நபாநாத்³யைஸ்ததா² த்ரு’ப்திர்ந வித்³யதே ॥ 56॥
ஸ்தா²ணௌ ப்ரகல்பிதஶ்சோர:ஸ ஸ்தா²ணுத்வம் ந பா³த⁴தே ।
ஸ்வஸ்மிந்கல்பிதஜீவஶ்ச ஸ்வம் பா³தி⁴துமஶக்யதே ॥ 57॥
அஜ்ஞாநே பு³த்³தி⁴விலயே நித்³ரா ஸா ப⁴ண்யதே பு³தை:⁴ ।
விலீநாஜ்ஞாநதத்கார்யே மயி நித்³ரா கத²ம் ப⁴வேத் ॥ 58॥
பு³த்³தே: ⁴ பூர்ணவிகாஸோऽயம் ஜாக³ர: பரிகீர்த்யதே ।

விகாராதி³விஹீநத்வாஜ்ஜாக³ரோ மே ந வித்³யதே ॥ 59॥
ஸூக்ஷ்மநாடீ³ஷு ஸஞ்சாரோ பு³த்³தே: ⁴ ஸ்வப்ந: ப்ரஜாயதே ।
ஸஞ்சாரத⁴ர்மரஹிதே ஸ்வப்நோ நாஸ்தி ததா² மயி ॥ 60॥
பரிபூர்ணஸ்ய நித்யஸ்ய ஶுத்³த⁴ஸ்ய ஜ்யோதிஷோ மம ।
ஆக³ந்துகமலாபா⁴வாத்கிம் ஸ்நாநேந ப்ரயோஜநம் ॥ 61॥
தே³ஶாபா⁴வாத்க்வ க³ந்தவ்யம் ஸ்தா²நாபா⁴வாத்க்வ வா ஸ்தி²தி: ।
பூர்ணே மயி ஸ்தா²நதே³ஶௌ கல்பிதாவஹமத்³வய:॥ 62॥
ப்ராணஸஞ்சாரஸம்ஶோஷாத்பிபாஸா ஜாயதே க²லு ।
ஶோஷணாநர்ஹசித்³ரூபே மய்யேஷா ஜாயதே கத²ம் ॥ 63॥
நாடீ³ஷு பீட்³யமாநாஸு வாய்வக்³நிப்⁴யாம் ப⁴வேத்க்ஷுதா⁴ ।
தயோ: பீட³நஹேதுத்வாத்ஸம்வித்³ரூபே கத²ம் மயி ॥ 64॥
ஶரீரஸ்தி²திஶைதி²ல்யம் ஶ்வேதலோமஸமந்விதம் ।
ஜரா ப⁴வதி ஸா நாஸ்தி நிரம்ஶே மயி ஸர்வகே³॥ 65॥
யோஷித்க்ரீடா³ஸுக²ஸ்யாந்தர்க³ர்வாட்⁴யம் யௌவநம் கில ।
ஆத்மாநந்தே³ பரே பூர்ணே மயி நாஸ்தி ஹி யௌவநம் ॥ 66॥
மூட⁴பு³த்³தி⁴பரிவ்யாப்தம் து:³கா²நாமாலயம் ஸதா³ ।
பா³ல்யம் கோபநஶீலாந்தம் ந மே ஸுக²ஜலாம்பு³தே:⁴ ॥ 67॥
ஏவம் தத்த்வவிசாராப்³தௌ⁴ நிமக்³நாநாம் ஸதா³ ந்ரு’ணாம் ।
பரமாத்³வைதவிஜ்ஞாநமபரோக்ஷம் ந ஸம்ஶய:॥ 68॥
இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
ஸ்வாத்மப்ரகாஶிகா ஸம்பூர்ணா ॥

